
Генадзь Мікалаевіч Невыглас  -  беларускі 

вайсковы і дзяржаўны дзеяч. 

Нарадзіўся 11 лютага 1954 года на 

станцыі Парахонск Пінскага раёна. У 1975 годзе 

з адзнакай скончыў Маскоўскае вышэйшае 

пагранічнае каманднае вучылішча Камітэта 

Дзяржаўнай Бяспекі, у 1989 годзе — пагранічны 

факультэт Вышэйшай школы КДБ СССР імя 

Ф.Э.Дзяржынскага.  

З 1975 па 1992 гг. служыў на розных камандных, штабных пасадах у 

Ўсходняй пагранічнай акрузе. У 1988 годзе служыў у Савецкай Арміі ў 

Афганістане. З 1992 па 1997 гг. працаваў на пасадах аператыўнага і 

кіруючага саставу Галоўнага ўпраўлення пагранічных войск Рэспублікі 

Беларусь. 

З 1997 па 2000 гг. - намеснік старшыні Дзяржаўнага камітэта 

пагранічных войск Рэспублікі Беларусь. 4 снежня 2000 года Ўказам 

Прэзідэнта Рэспублікі Беларусь  прызначаны начальнікам службы бяспекі 

Прэзідэнта Рэспублікі Беларусь. 

12 верасня 2001 года Ўказам Прэзідэнта Рэспублікі Беларусь № 492 

назначаны дзяржаўным сакратаром Савету Бяспекі Рэспублікі Беларусь (на 

месца Урала Латыпава) — памагатага Прэзідэнта Рэспублікі Беларусь па 

пытаннях нацыянальнай бяспекі.  

18 верасня 2001  года  прысвоена  званне  генерал-лейтэнанта. 

З 20 сакавіка 2003 года па 22 красавіка 2011 год ўзначальваў 

асацыяцыю «Беларуская фэдэрацыя футболу”, з’яўляецца членам Прэзідыума  

Беларускага  фізкультурна-спартыўнага таварыства “Дынама”. 

4 студзеня 2006 года Ўказам Прэзідэнта Рэспублікі Беларусь назначаны 

кіраўніком Адміністрацыі Прэзідэнта Рэспублікі Беларусь.  

Генадзь Нявыглас трапіў у спіс беларускіх чыноўнікаў, адказных 

за парушэнні правоў чалавека і рэпрэсіі супраць апазіцыі і грамадзянскай 

супольнасці, якім забаронены ўезд на тэрыторыю Еўрасаюзу, калі быў 

на пасадзе кіраўніка прэзідэнцкай адміністрацыі.  

У 2008 годзе ён быў адпраўлены ў адстаўку, бо не забяспечыў ахову 

на Дзень Незалежнасці, калі падчас канцэрту быў учынены тэракт.  

У 2011 годзе Прэзідэнт Рэспублікі Беларусь А.Р.Лукашэнка прызначыў 

яго на пасаду намесніка генеральнага сакратара Арганізацыі Дагавора аб 

калектыўнай бяспецы (АДКБ).   

У 2018 годзе Г. М. Нявыгласу было прысвоена званне Ганаровага 

грамадзяніна Пінскага раёна. Сённяшні высокі ўзровень развіцця аграгарадка 

Парахонск у Пінскім раёне, яго вытворчай і сацыяльнай сфер - шмат у чым 

заслуга Г. М. Нявыгласа, які разам з П. П. Пракаповічам, у тыя часы 

старшынёй Нацбанка Беларусі, заклапаціліся развіццём гэтай тэрыторыі. 



Прысваенне звання Ганаровага грамадзяніна Пінскага раёна Г. М. Нявыгласа 

стала вельмі сімвалічным менавіта ў Год малой радзімы. 

Жанаты, мае дзве дачкі, трое ўнукаў. 

